
上個禮拜澳門舉行格蘭披治
賽車，唔少圈中人都好此道，
大摩原來都喜歡睇賽車，聽聞
佢晨早交低晒倉務走去澳門睇
賽車，不過佢臨出發前，經已
交低所有倉務俾個仔接手監
督。上個禮拜日，佢臨去澳門
前吩咐細摩仔下午一定要搵人

替「贏得」及「獅鷲」兩隻馬操練，結
果周日下午，「贏得」見到王志偉喺馬
房踱步，拍住另外一隻有賽程馬「獅
鷲」，後者用一位策騎員尹志傑，只見
呢一對馬，一路喺地堂拍踱，一路見細
摩仔對眼打雀咁睇到實。「獅鷲」神態
及火氣總係差少少，目前評六十一分，
處於一個尷尬水位，減多一分就可以落
班，今次上陣，雖然跑開齋路程一哩，
但會唔會跟多鋪等降班郁，真係好難
估，但狀態唔屬於引死人嗰隻，中規中
矩都係唔好理佢住，但另外一隻「贏
得」，踱嚟火噴噴，而且毛色立立令，
一眼睇落去，可以話人見人愛，狀態又

回復爭勝水準。今季，馬房先安排佢跑田草千
六米得第五，輸兩個半馬位俾「桃花心」，其
實，呢場佢經已跑得唔差，點知再出馬房同佢
跑谷草千八米，呢個路程上季全勇時期跑一次
即上名，但基本上呢隻均速馬最佳射程都係一
哩，所以上次求突破唔成功，最後只得一席第
十二名而回。馬房最後作出修正，今次同「贏
得」揀番一哩上陣，
當然擺明車馬有決心
搏命，而呢隻馬，上
季都係跑第三場先至
贏，呢次正是季內第
三場上陣，計時間及
安排工夫，今仗先至
係馬匹發揮最佳威力
嘅時候。

周三在快活谷編跑八場草地夜馬賽事，採用B跑道
（向後移欄），上季至今在此跑道成績最好之練馬師是
方嘉柏，有十六場頭馬，騎師是莫雷拉，有十七場頭
馬。頭場開跑時間為晚上七時十五分。薛寶力、李
富、楊明綸、羅理雅、鄭雨滇、湯智傑與吳嘉晉停
賽，杜利萊請假，賴維銘養傷，何澤堯和呂卓賢下
次停賽，巫斯義及潘頓延遲停賽。三T有一千二百多

萬元累積，六環彩無累積。

第五班、一○○○米。「清新空
氣」上季於此程擊敗「永神駒」貨

真價實，現評分比起當時仲低一分，有
再度出擊之本錢，韋達唔放手值睇好。
「時尚風華」剛戰季內初出幾乎爆得，
只以四分三身位僅敗得季軍，七歲馬省
過一仗各項條件均提升，值得再俾機
會。「麟轉乾坤」剛戰初跑此程一戰功
成，四歲馬已找到最佳出路，只加五分
仍留原班未構成阻力，趁熱打鐵可梅開
二度。「中國好」上賽在此程殺入季
軍，若非排檔曳被迫走外疊蝕位追，相
信會有更佳演出，確認老馬態回勇，必
定會再接再厲。

執子之手打鐵趁熱
第五班、一六五○米。「執子之
手」剛戰初跑此程令「金桂飄香」

完全無招架之力，水準夠勁，四歲馬銳
氣方殷，加六分肯定未能阻擋其升勢。
「金桂飄香」剛戰雖然不敵「執子之
手」，但能彈離季軍，證明本身此席亞
軍水準唔曳，復課磨刀霍霍，有決心收
復失地。「樂在其中」季內三戰全上
名，五歲馬狀態已站在勝利邊緣，相隔
一周匆匆再上陣，顯然求勝心切，取其
戰意毋須估。「勁友福」雖然表現一再
令人失望，不過之前總算在四班多番上
名，在水兵鬥海軍場合，只要有值博賠
率，可以兼顧一票。

仁愛之友爭霸主角
第四班、一二○○米。「仁愛之
友」剛戰雖然只跑第七，但直路之

追勢卻是全棚馬最勁，馬已有作戰佳

態，只要發力點拿準些，可雄風再現。
「萬醒駒」上季在此程擊敗「金滿載」
後狀態急轉直下，最近兩戰獲季軍始重
現生氣，跑出水準，呢群四班馬擋唔
住。「翡翠寶寶」前仗在此程不敵「摯
友無敵」，後駒上周三回三班再贏，證
明本身此席亞軍絕對不失禮，強手去後
有權贏番場。「春意溢然」至今四度獲
亞而未出頭，生成二奶命，四歲北半球
馬仍有值得憧憬價值，欣逢弱旅，把握
得好可贏馬破僵局。

第四班、一六五○米。「馬主光
輝」此程八戰得一勝三位，剛戰贏

馬姿態似難實易，老馬難得有佳態，無
保留必再拚，路程合戰意昂，值得再
追。「競駿才子」剛戰排檔曳，太早踩
油搞到末段無以為繼，輸發揮與實力無
關，跑番前仗在此程上名之水準，續可
爭前列。「超群名駒」上季三番四次入
前列，證明班分已有支持位，剛戰檔曳
亦輸近，狀態來得快，有好形勢配合可
走出谷底。「長勝勇將」上季尾連續打
疊入三甲，質新馬有連貫性演出是進步
之表現，今季進入黃金時期，在四班不
愁無頭馬交出。

大寶藏當銳添食格
第三班、一二○○米。「大寶藏」
季內兩戰先亞後冠，剛戰一攻即破

贏得清脆，五歲馬踏入黃金期氣勢正
盛，繼續向強項開火，有添食誠意。
「百戰百勝」此程八戰獲兩冠兩季，剛
戰排檔曳才不敵「大寶藏」得季軍，今
回狹路相逢，檔位內移，可報一箭之
仇。「金珀龍華」季內兩戰得冠亞各

一，剛戰贏同程姿態猶有餘勁，質新馬
持續有進步，上班釋重負會更好跑，值
得追捧。「神奇小子」剛戰升班跑轉彎
路程兼大幅增程，最終只輸俾頭馬兩個
半身位算本事，確認四歲馬實力夠班，
時刻要防。

凱倫之寶準繩可靠
第三班、一八○○米（美國會所挑
戰盃）。「凱倫之寶」至今五戰谷

草獲兩勝兩位成績，不入三甲一役亦能
跑得第四名，演出準繩是最佳賣點，唔
揀屬違反數據。「大把世界」季內兩戰
先季後冠，剛戰在同程彈甩「卡通飛
飛」，贏得漂亮，復課仲拉去試大閘，
擺明想趁有勇態贏到盡。「福爾摩斯」
出道至今六戰谷草獲兩冠一季，保持未
甩獎金，同程更有擊敗「凱倫之寶」戰
績支持，跑出水準勝望濃。「大威力」
剛戰初次渡江即跑得殿軍，若非途中受
困，相信會跑得更近，四歲美國自購馬
漸入佳境，開始有留神必要。

旅遊大哥轉場變身
第二班、一六五○米（日本中央競
馬會錦標）。「旅遊大哥」剛戰易

廄初出全程居中不上不落，擺明志在仄
馬，復課試大閘追勢引人，返到方廄主
場是贏馬交代時候。「準備就緒」前仗
超班姿態掄元，剛戰突然失準，擺明是
借勢回氣，匆匆回師兩戰非冠即亞之強
項，防有回馬槍可施。「活力歡騰」首
季七戰獲兩勝兩位，北半球馬踏入第二
季會更上層樓，里程新尚未定型，移師
谷草分分鐘覓得新出路。「贏得」此程
三戰不勝有位，演出準繩是可愛之處，
查過去兩季第三仗得冠季各一，照辦煮
碗，今戰三甲應可佔一席。

第三班、一六五○米。「鵬力洋
洋」此程累積六勝八位，戰功卓

越，剛戰獲亞含金量高，畢竟季軍的
「首飾多寶」上周三已補中，今場照計
輪到擔正。「一見鍾情」上季在此程分
別擊敗「勁飛翔」及「方程式」，賽績
無花假，最近備戰空前積極，再配雷
神，露搏殺手影。「皇者拍檔」剛戰跑
此程，縱使走外疊蝕位衝亦能上名，路
有專長又一例證，今仗有好形勢配合，
隨時重現專家本色。「勁勇威龍」剛戰
在此程再度上名，證明上季與「勁感」
鬥至影相分勝負獲亞非符碌之作，強配
李寶利，大可一步到位。

周三快活谷八場草地夜賽排位表
彩
池
說
明

孖寶：一至八場
四重彩：五、八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

符
號
說
明

↑較上賽高一班
↓較上賽低一班
★首次評分
◎轉廄初出
＃延遲報名加入
PC半掩防沙眼罩
BO單邊眼罩
Ｐ防沙眼罩

TT綁脷
Ｅ耳塞
CO單邊羊毛面箍
CP羊毛面箍
SR鼻箍
SB羊毛額箍
XB交叉鼻箍
CC喉托

Ｖ開縫眼罩
Ｈ頭罩
Ｂ眼罩

配備後加：
1代表初戴
2代表重戴
-代表除去

贏
得
校
啱
出
擊
時
間

大 摩

B12 文匯馬經

清新空氣清新空氣馬主光輝馬主光輝

「金桂飄香」隸屬非凡賽馬團體
名下，中國體操王子李寧更係經理
人之一，昔日在徐雨石及伍碧權兩
個馬房都束手無策，但轉投蘇偉賢
馬房之後點石成金，易廄一出即勝

之餘，整體演出比以往
穩定，尤其是跑五班賽

兩仗俱入Q，上仗季內初出谷草五
班一哩，其時評四十分跑第二名，
在柏寶胯下只不敵大熱門的「執子
之手」得亞軍，賽後獲評磅員體恤
居然一分不加，令佢繼續出戰五班

賽，據知有人掩住咀偷笑評磅員
手鬆，事關四五班鴻溝特別大，上
四班肯定唔夠跑，在五班則綽綽有
餘，抖番一輪回氣足夠，再跑番谷
中 一 哩 ，
肯 定 會 再
鍊過。

金桂飄香一雪前恥
監場董事：鄭維志、鄧思高
跑 道：B（向後移欄）
三Ｔ多寶：$12,099,465
六環彩多寶：無
停賽騎師：薛寶力、李富、楊明綸、羅理雅

鄭雨滇、湯智傑、吳嘉晉
第六場④好加加排位後退出，由爪皇豪火補上。

